
USODOLOPHU WOMASIPALA WASEKUHLALENI UMZIMVUBU
UNIKEZELE NGO MAKUFANWE KUBAFUNDI ABANGATHATHI

NTWENI EGOVALELE

Ngu: Nommiselo Mamfengu

Abantwana banxibe oomakufanwe babo abatsha kraca

anjengoko ilizwe loMzantsi Afrika liphela
libhiyozela inyanga yamalungelo abantu,
inyanga yoKwindla. Phakathi kololuhlu
lwamalungelo kukho ilungelo eligxininisa
ukubaluleka kokufunda nokufumana ulwazi kumntu
wonke.
Ngomhla wamashumi amabini anesibini
yoKwindla, uSodolophu womasipala wasekuhlaleni
Umzimvubu kwakunye ne Arhente yoKhuseleko
lweZentlalo yaseMzantsi Afrika iSouth African Social
Security Agency (SASSA) ukutsho uthe wanikezela
ngo makufanwe kubafundi abangathathi ntweni
abangamashumi  asixhenxe anesihlanu  kwisikolo
samabanga aphantsi iGovalele, EmaXesibeni.
“Wonke ubani unelungelo lokufunda, thina sibekwe

kwinyanga

ngenjongo zokuginisekisa ukuba siyabajonga abantu
bethu abangathathi ntweni ze sizame ngandlela
zonke ukuncedisana nabo. Yaye siyafuna ukubabona
abantwana befunda babezizinto abangwenela ukubazizo.
Ndiyavuya xa abazali bephume ngobuninzi ukubonisa
ukuba bayayixhasa imfundo. Namhlanje sikulenkqubo
ngenjongo yokunikezela ngo makufanwe ukubuyisa
isidima somntwana ingakubi abo bangathathi ntweni.”
Uphefumle watsho uSodolophu walo Masipala, uClir
Zukiswa Ndevu.

Ughube wakhuthaza abazali ukuba bakhathalele
abantwana ukuze bakhule baphuhle kwaye baxhaswe
kwizifundo zabo. UNomathamsanga Mrhawushe
noyinqununu yesikolo uthethe wathi, “Namhlanje ndibona
kuzaliseka izinto ezazilwelwa ngabantu ababelwela
inkululeko khona ukuze wonke umntu omnyama

aphuhliseke abeyinto ekuhlaleni. Kakade umngweno
wethu kukuba bonke abantwana bethu bafane bonke
kungabikho kujongelana phantsi nakukhetheka kwabo
bahlelelekileyo. Nisenze sababakhulu namhlanje
ngoba kaloku sikhethiwe sisezilalini thina. Kubanzima
nokuphakamisa isandla kwababantwana sewubuza
umbuzo kwigumbi lokufundela ngoba kaloku akanako
ukuzithemba ngenxa ka makufanwe amnxibileyo
omnye umbone ukuba akenzi kakuhle nakwizifundo
zakhe ngenxa yemeko yakokwabo ebhalwe kuye
esiqwini. Ndibulela ngokungazenzisiyo namhlanje kulo
masipala ndithi nikhule ningapheli yaye nighube nenze
nje nakwabanye, abantwana bethu ngoku bazakutsho
badlobe bagatsele nasezifundweni zabo ngoba kaloku
bahle ngoku bayafana nabanye.” Utshilo.

UMASIPALA WASEKUHLALENI UMZIMVUBU UTHE WANIKEZELA NGEZIXHOBO
ZEBALA LOKUDLALA LABANTWANA BAMABANGA APHANTSI BESIKOLO

IBETHSWANA
Ngu: Nolukholo Tshezi

Abantwana bonwabele ukudlala kwii)éia lokudlala

elitsha
gomhla wethoba kwinyanga
yoMdumba, ibhunga loMasipala
wasekuhlaleni Umzimvubu, lithe

lanikezela ngezixhobo zebala lokudlala
kwisikolo samabanga aphantsi
iBetshwana kwa ward 04.

U ClIr Jona nongu ceba okhokhele icandelo u LED
uphefumle wathi “sizonikezela ngezizixhobo ukuze
abantwana bakwazi ukudlala nootitshala bakwazi
ukubona impilo yabantwana ukuba imi njani na.
Ughube wathi mandulo zazingabile iindawo zokudlala
ezifana nezinje, yilonto singulomasipala sikhuthaza

Oyini‘lokb yeCandelo uLED, uClilr Jona unikezela ngezixhobo zokudlala

nootitshala
uthethe

abafundi bazikhathalele

ukuba
baqginisekise ukhuseleko maxa onke,”
watsho. Ukanti inqununu yesikolo uMnu. Mzwandile
Mpiti uthe bayabulela kakhulu besisikolo ngento
entle abayenzelwe ngulo Masipala, esitsho esithi
ze benjenje nakwabanye abafundi. Uphinde wacela
uMasipala ukuba abancedise ngokubenzela amabala

okudlala ibhola kuba bayasokola xa kulixesha
lezemidlalo, nalapho kuye kunyanzeleke ukuba
basebenzise amabala asekuhlaleni akude kakhulu
kunabo. Uthembisile ukuba abantwana bazofumana
imfundo ezobenza baphumelele emagqabini kwaye

nootitshala uyabathemba ukuba bazakuthi
baqginisekise ukuba oku kuyenzeka. Obethethela
abahlali uMnuzana Bongani Khumalo uthe
singabahlali siyabulela kwaye sizingomba isifuba
ngento ethe sayenzelwa ngurhulumente wethu.
Ukwathe abantwana babo nabo bazakuthi bakwazi
ukudlala kwindawo ekhuselekileyo ngaphandle
kwenkxalabo. Uthembisile ukuba bazomame
bephosa ilihlo esikolweni bengabahlali ukuze
kungabikho zinto zizakumoshakala. Uvale ngelithi
babamba ngazo zombini ku Masipala wethu sithi
mazenethole nenjenje nakwabanye abantu.

ISEBE LEZEMIDLALO, INKCUBEKO NOBUGCISA LIBAMBISENE NOMASIPALA
UMZIMVUBU LIBHIYOZELE IVEKI YAMATHALA ENCWADI KWABHACA

Ngu: Nommiselo Mamfengu

gomhla weshumi elinesihlanu

kwinyanga yoKwindla, isebe
Lezemidlalo, Inkcubeko
Nobugcisa libambisene

noMasipalaombaxaiAlfredNzokwakunye
noMasipala wasekuhlaleni Umzimvubu,
lithe lanikezela ngokusesikweni nge
thala leencwadi kwilali yase Cabazi,
kwaBhaca. Oku kuza emva kokuba
uMzantsi Afrika uphela, uthe wabhiyozela
iveki ebekelwe bucala yamathala eencwadi
kwakule nyanga yoKwindla.

“Silapha namhlanje ukuqaphela
indima edlalwa ngamathala eencwadi
ekuphuhliseni  uluntu. Amathala ethu

eencwadi ngawokufunda nokwakha isizwe.
Abantwana abaninzi bazakuthi bachithe

ixesha labo elininzi ngoku bekwelithala

USodoIophiu kwakunye nomphathiswa wesebe
lezemidlalo, inkcubeko nobugcisa benikezela
ngokusesikweni ngethala lee ncwadi.

leencwadi nangaphezu kokuchitha ixesha
labo besenza izenzo ezigwenxa. Kufanele
ukuba sonke sibenegalelo lokuncedisa
siginisekise ukuba iincwadi kweli thala
ziyanda azinciphi, ukuhlangabezana noku
siyamemezela kumntu wonke onako anikele
ngeencwadi kweli thala,” uphefumle watsho
uSodolophu woMasipala wasekuhlaleni
Umzimvubu, uClir Zukiswa Ndevu. Ughube
wakhuthaza abahlali ukuba balinakekele
elithala maxa onke, yaye nabantwana
baxelele oogxa babo ngexabiso lamathala
eencwadi njengoko sifuna isizwe sonke sazi
futhi sifunde.

Umphathiswa wesebe lezemidlalo,
inkcubeko nobugcisa, uFezeka Nkomonye
uthethe wathi “Nanjengoko sikwinyanga
yamalungelo  abantu, @ wonke  ubani

lincwadi ezifumaneka kweli thala

unelungelo lokufumana ulwazi, namhlanje
ke sifezekisa elo lungelo. Eli thala leencwadi
liziselwe wonke ubani onqwenela ukufumana
ulwazi hayi abantwana besikolo kuphela.
Elithala linobuxhakaxhaka balemihla
yanamhlanje nobuzakuthi buncedise nabafuna
imisebenzi bakwazi ukufikelela kwi intanethi.
Sinethemba lokuba ngokuzisa elithala apha
kule lali izinga lokupasa kwabantwana balapha
lizakonyuka nangaphezulu. Umphathiswa
uphinde wakhuza ekwabhebhetha umkhuba
wokutshiswa kwaMathala eencwadi xa abahlali
begankqgalazela ukuziswa kweenkonzo.
Ugxininisa ngelithi wonke umhlali wale wadi
unoxanduva loku khusela elithala leencwadi,
ehlaba ikhwelo nakwiinkokheli zemveli ukuba
zingenelele zincedise ukulwa lomkhwa,” utshilo
mphathiswa Nkomonye.

Omnye wabafundi efumana isipho sakhe nanje ngomnye
ophumelele kukhuphiswano Iwee ncwadi

SASSA IN PARTNERSHIP WITH UMZIMVUBU CHANGES THE LIVES
OF 40 LEARNERS IN KWABHACA

By: Nommiselo Mamfengu

n the 27th of January 2022,
the South African Social
Security Agency (SASSA) in
partnership with Umzimvubu
Local Municipality and the Department
of Education, handed over new school
uniform to 40 destitute learners. A number
of 20 beneficiaries were from Simekweni
Primary School in ward 17 and another 20
learners was from Lukhanyisweni Primary
School in ward 15, KwaBhaca.

Each learner received a uniform package
worth R2000 that contains 2 school shirts,
2 grey trousers, 2 tunics or skirts, 3 pairs
of socks, 3 pairs of underwear’s, 2 vests, a

Ll | Jrkiagl b e ¢ A ¥ -
Wy 7 ket KSR o o Sy . gy

Abafundi base Simekweni kunikezelo lomakufanwe

USodolophu kwakunye nophuma kwi arhente uSASSA
benikezela ngomakufanwe kwi nqununu yase
Lukhanyisweni.

jersey, tracksuit, belts for boys, a tie and a
pair of shoes.

“We are a caring government and our priority
is to protect the vulnerable and provide for
those in need, hence we are here today to
make sure that even the vulnerable learners
in our schools are assisted with their needs.
Our government is trying by all means to
make education accessible and free to
everyone.

We have a responsibility to love our children
and make sure that they are clean at all
times as this will restore their dignity and
confidence” said Umzimvubu Mayor, ClIr
Zukiswa Ndevu.

Abafundi base Lukhanyisweni kunikezelo lomakufanwe

“We are so grateful and we feel honoured today.
Our school is a very small school and the most
disadvantaged school with learners coming from
different backgrounds. About 97 % of our learners
are SASSA beneficiaries, your visit brought hope
to our school and we see light coming our way.
We could see that many learners are in need of
this school uniform. We are so thankful to SASSA
for taking care of our learners.

We know there are many disadvantaged schools
around but you chose us, we promise we won’t
disappoint, we will continue to produce good
results. Indeed it takes a village to raise a child”
concluded the Principal of Lukhanyisweni J.S.S,
Mr Dalindyebo Ngadini.

UHLATYWE AMANXEBA ALISHUMI WASWELEKA OWASETYHINI KWA
WARD 6, EMAXESIBENI

Ngu: Nommiselo Mamfengu

Omnye wosapho Iexhoba

Ibhunga loo mama base Umzimvilbu Izihlobo zexhoba

amathathu
yoMqungu,

wamashumi
ananye kwinyanga
ibhunga loomama loMasipala
wasekuhlaleni uMzimvubu, lithe
latyelela ikhaya lakwa Phikwa
kwilali yakwa Gogela, EmaXesibeni.
Oku kuza emva kokubulawa ngokungenalusini
kowasetyhini oneminyaka engamashumi asixhenxe
anesithandathu, nothe wahlatywa amanxeba alishumi
ngumfana walelali.

Okhokhele ibhunga loomama, uCeba Thabisa
Sokhanyile uthethe wathi, “Sisivile isehlo esehlileyo
nangendlela esehle ngayo.

Zizinto ezimana ukwenzeka ezi kwaye zenzeka imihla

gomhla nezolo ngokungathi yinto ekufuneka sighelane
nayo. Abantu abango tata ngabantu esasifudula
sibalekela kubo basikhusele, kodwa ngoku bajike
babazizilwanyana ezoyikekayo.

Sithe makhe sizonyathela kubonakale ukuba
oomama bakhona kwaye abazuthula bavume
kwenzeke izinto ezikumila kunje. Silibhunga
loomama sithe makhe sincedise ngoko kuncinane
sinako. Sikhala kunye nani sisithi akuhlanga
lungehlanga.” Utshilo uceba. “Ndibulela
uMasipala othe wasabela kusakuba khona
esisithwakumbe esikumila kunje kule lali. Mna
isehlo esinje ndighele ukusiva koonomathotholo
nako mabonakude, andiyikholelwa ukuba ide

yenzeka nalapha kwaye isishiye sinemibuzo
esizibuza yona. Singamadoda siyazibuza
ukuba siyibhude ndawoni ngoba kaloku sithi
esigegesha amakhwenkwe xa esiya ebudodeni,
asibageqgeshelanga kubulala ke thina. Abazali
balapha ibashiye bekhwangisekile kwaye bathi
makabolele ejele angafumani bheyile. Sinoloyiko
kuba kuyabonakala ukuba impilo zomama kunye
nabantwana zisesichengeni kule mihla siphila
kuyo. Iziyobisi zezinye zezinto ezithi zikhokhelele
kwizehlo ezinje, sizakuzama ke singamadoda
walelali ukulwa nomkhuba wokusetyenziswa
kwazo kangangoko sinako,” Uphefumle watsho
uMlungiseleli Gogela noyi Nkosi kule lali.

KUNIKEZELWE NGO MAKUFANWE KUBAFUNDI BASE SANDLULUBE
KWA WARD 22 KWABHACA

Nolukholo Tshezi

Abafundi benxibe umakufanwe abatsha

phefumla uSodolophu
uClir Ndevu uthe, “Imfundo
isisiseko sobomi kuye wonke
ubani yaye urhulumente
uzama kangangoko ukuphucula
imfundo yaseMzantsi Afrika, yilonto
nathi sibone ukuba masize kuncedisa
kwesi sikolo nesithe sasijonga
sabona sifanele ukuncediswa. Sithe
sachonga abantwana abahlelelekileyo
ukuze nabo beze esikolweni befana
nabanye abantwana, kuba ixesha elininzi

ukungaphatheki komntwana kakuhle
kungayichaphazela imfundo yakhe.”
Utshilo uSodolophu.

“Mininzi imicelimngeni esithi
sihlangabezane nayo singabafundisi
ntsapho ezikolweni, ngelinye ilixa

USodolophu ethetha nabazali, ootitshala kwakunye
nabafundi eSandlulube Junior

uthi ngoku ufundisa umbone umfundi

kukhona ukuphazamiseka  okuthile
ukanti kwabanye uye ulubone
usizi lubhalwe emehlweni. Ndiziva
ndichulumance  kakhulu  nambhlanje

ngesenzo esihle kangaka. Eyona nto
indivuyisa kakhulu kukuba kukhethwe
thina sisemaphandleni zishiywe zonke
ezinye izikolo ezisedolophini kuba
kaloku imeko yababantwana ayintlanga
kwaphela. Asiwuvali umlomo kuba
eneneni uzibonakalisile umasipala
wethu ngokukhathalela iintsana zethu,

wangaggqibeli nje ngokuthembisa
koko wenza. Siyathembisa ukuba
kuzakuphuma iziphumo ezincumisayo

kwaye sizakuginisekisa ukuba ootitshala
basebenza ngokuzimisela nanjengoko

USodoIophu unikezela ngoomakufanwe.

kusikhuthazile oku.” Uthethe watsho
uMnu Jonga noyinqununu kwesi sikolo.
Obethethela abazali uNkosikazi Maliwa
uphefumle wathi “Siswele imilomo
eliwaka yokubulela into entle kangaka
esithe sayenzelwa ngulo masipala.
Siyazingca  ngalomasipala  wethu
kwaye siziva sikhethekile kakhulu,
bezikhona ezinye izikolo kodwa kuthe

kwachongwa esi sethu, yilonto ke
sinemincili engayiwayo.

Besisaxakiwe singazi ukuba
sizakudibanisa ntoni nantoni ukuze

nabethu abantwana babonakale befana
nabanye abantwana esikolweni, inene
sibamba ngazo zozibini kwaye sithi
mazenethole ze nenjenje nakwabanye
ningapheli mandla,” Utshilo okaMaliwa.



